Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Ana Beltrán Villalba andreak egindako galderaren erantzuna, 2013an Nafarroako Enplegu Zerbitzuak egindako prestakuntza-ikastaroei buruzkoa, Foru Diputazioak emana. Galdera argitaratu zen 2014ko martxoaren 24ko 42. Nafarroako Parlamentuko Aldizkari Ofizialean.

Iruñean, 2014ko apirilaren 16an

Lehendakaria: Alberto Catalán Higueras

ERANTZUNA

Nafarroako Parlamentuko Parlamentu-talde Popularrari atxikitako foru parlamentari Ana Beltrán Villalba andreak informazioa eskatu du –martxoaren 13ko 851. sarrera-zenbakiarekin erregistratu da– Nafarroako Enplegu Zerbitzuak 2013an egindako prestakuntza-ikastaroei buruz (8-14/PES-00057). Hona Ekonomia, Ogasun, Industria eta Enpleguko kontseilariaren erantzuna:

Parlamentariak eskatutako informazioa jasotzen dute hiru fitxategi erantsi ditugu.

1. fitxategia.

Excel fitxategi bat, “Concurrencia competitiva por convocatorias.xls” izenburua daramana, non lehia-araubidean egindako ikastaroak zehazten baitira. 

Atal horretan, deialdiak jasotzen dira. 

Horretarako, honela banatu dira:

1. orria: enpresa txiki eta ertainentzako deialdiko entitateak, guztira 

2. orria: enpresa txiki eta ertainentzako deialdiko ikastaroak, guztira 

3. orria: langabetuentzako deialdiko entitateak, guztira. 

4. orria: langabetuentzako deialdiko ikastaroak, guztira 

5. orria: lanean ari direnentzako deialdiko entitateak, guztira 

6. orritik 10. orrira: lana dutenentzako ikastaroak, guztira, planen/entitateen arabera.

Lehia-araubidearen bidez egin ez direnei dagokienez, gure zentroetatik programazio berekiarekin egindako ikastaroak dira, eta bi fitxategitan aurkeztu ditugu:

2. fitxategia.

Excel bat, honako izenburua duena: “Sin concurrencias. Programación propia.xls” Bertan jasotzen dira bai Iturrondon, bai CENIFER-en egindako ikastaroak.

3. fitxategia.

Word dokumentu bat, honako izenburua duena: “Sin concurrencia. informe operatoria.doc” Bertan jasotzen dira bai kontratatzeko sistematika, bai aurrekariak ere.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2014ko apirilaren 15ean.

Ekonomia, Ogasun, Industria eta Enpleguko kontseilaria: Lourdes Goicoechea Zubelzu

(Oharra: aipatu eranskina foru parlamentarien eskura dago Agora aplikazioan).

